2004KO ABUZTUAREN 23KO GOBERNU BILKURA
=========================================


Francisco Iribarren Fentanes presidenteordea buru zuelarik, Nafarroako Gobernuak ohiko bilkura egin du gaur. Bertan, besteak beste, Gobernuak ondoko gai hauek onetsi ditu:

Nafarroako Gobernuak behar diren baliabide guztiak Iruñeko Udalaren eskura jartzen jarraituko du Euskal Jai Pilotalekuko hondakinak garbitu arte

_________________________________________________________________

Nafarroako Gobernuak behar diren baliabide guztiak –materialak nahiz giza baliabideak- Iruñeko Udalaren eskura jartzen segituko du Euskal Jai Pilotalekuko hondakin garbiketa eta hura utzaraztetik etor litezkeen lanak bukatu arte.

Gobernuak gogoratzen duenez, haren kamioak aritu izan dira hondakin garbiketan, lan horietaz arduratzen ziren enpresek mehatxuak jaso eta gero.


Egoera hori kontuan edukita, Gobernuak azpimarratzen du haren sostuengua ematen jarraituko duela, izan ere, uste baitu Euskal Jai Pilotalekuko utzaraztea legezkotasunez egin dela –alegia, aginte judizialaren babesaz- eta demokratikoki onartua izan dela. Gobernuaren ustez, gainera, Administrazioen arteko harremanetan lankidetza izpiritua nagusitu behar da.

Azkeinik, Nafarroako Gobernuak gaitzetsi egin ditu garbiketa lanetan aritu diren enpresek pairatu dituzten mehatxuak, izan ere, inongo justifikaziorik ez baitute.

EKONOMIA ETA OGASUN DEPARTAMENTUA

=====================================


Banda zabaleko telekomunikazio azpiegiturak garatzeko Plan Zuzendaria onetsi da

_________________________________________________________________



Nafarroako Gobernuak Plan Zuzendaria onetsi du Foru Erkidegoan banda zabaleko telekomunikazio azpiegiturak garatzeko 2003-2006 aldian. Neurri horrekin banda zabaleko sare berriak eskuragarri egin nahi dira gero eta jende gehiagorentzat. Halaber, Interneten aritzeko kalitatezko sarbideak eskaini nahi dira hainbat tokitan operatzaileendako interes ekonomiko gutxi dutenak, eta azken finean populazioko sektore adierazgarri guztiak Informazio Gizartean sartu nahi dira, beren errenta maila eta kokapen geografikoa kontutan eduki gabe.

Aipatu helburua betetzeko, Nafarroako Gobernuak sare publiko bat antolatuko du (garraioa eta sarbidea) helburu diren udalerriei zerbitzua eskaintzeko eta lehiaketa publiko baten bidez sarbide sarea ustiatzeko eskubidea operatzaile bati esleituko dio, banda zabaleko sarbide zerbitzua eskaintzeko konpromisoa hartzen duena Gobernuak zehaztuko dituen ezaugarrien arabera. Sare publiko bat hedatzeko ekintza honekin batera beste ekimen batzuk eginen dira udalerriei zuzendutako Administrazio elektronikoaren zerbitzuak Foru Erkidegoan garatzeko xedez.

Telekomunikazio sare publikoak 160 udalerri baino gehiagotara eramanen ditu banda zabaleko zerbitzuak eta 60.000 biztanle inguruk probetxu ateratzen ahalko dute azpiegiturta horretatik. Aurrekontua 7,27 milioi eurokoa da. Sareak garraio sare bat izanen du, urte batean eginen dena 3,78 milioi euro inguruko aurrekontuarekin, eta Opnatel sozietate publikoak kudeatuta izanen da. Bestalde, banaketa/sarbide sare bat edukiko du, 18 hilabetetan egina egonen dena, 3,59 milioi euroko inbertsio batez. Kasu honetan, esleipena lehiaketa publiko baten bidez eginen da.

Banda zabaleko zerbitzurik ez duten Nafarroako Udalak (162 udalerri) proiektuari atxikitu beharko zaizkio.Udalek kolaboratu beharko dute sarea hedatzen eta Interneten sartzeko puntuak udalerrietan jartzen. 


Epe laburrean zenbait ekintza planifikatu dira Gobernuarenak diren kokapenak egokitzeko, izan ere, bertan seinalea transmititu eta banda zabalaren azkeneko erabiltzaileengana eramateko sare ekipamentu berriak paratuko dira. Kokapen desegokiak dituzten herrietan berriak eginen dira.

Tokiko telebista digitalaren bost kontzesio ustiatzeko pleguaren proposamena egin da
_________________________________________________________________


Nafarroako Gobernuak haintzat hartu eta Ikusentzunezkoen Kontseiluari bidaliko dio tokiko telebista digitalaren zerbitzu publikoa Foru Erkidegoan esleitzeko baldintza plegua.


Autonomia Erkidegoek aurkezturiko eskaerak ikusirik eta dauden frekuentziak kontutan izanik, Espainiako Gobernuak tokiko telebista digitalaren plan tekniko nazionala onetsi zuen, martxoaren 12ko 439/2004 Errege Dekretuaren bidez. Aipatu plan horrek ondoko mugaketa hauek ezartzen ditu Foru Erkidegoan: Lizarra, Iruña, Zangoza, Tafalla eta Tutera.


Lizarrako mugaketak 194,07 kilometro karratuko azalera dauka eta kilometro karratuko 93 biztanleko populazio dentsitatea. Ondoko udalerriek osatzen dute: Lizarra, Aiegi, Villatuerta, Allin, Abartzuza, Zirauki, Iguzkiza eta Metauten. Iruñeko mugaketa honako herri hauek osatuta dago: Iruña, Barañain, Burlata, Zizur Nagusia, Atarrabia, Antsoain, Berriozar, Aranguren, Noain, Egues,Uharte eta Beriain. Denera, 263,89 kilometro karratuko azalera da eta populazio dentsitatea kilometro karratuko 1.093 biztanlekoa
da. Zangozako mugaketan udalerri hauek sartzen dira: Zangoza, Irunberri, Kaseda, Oibar, Ledea, Esa eta Ibargoiti. Azalera 355,42 kilometro karratukoa da eta populazio dentsitatea kilometroko 26 biztanlekoa. Tafallako mugaketak honako herri hauek hartzen ditu: Tafalla, Erriberri, Larraga, Artaxona, Miranda-Arga, Berbintzana, Pitillas San Martin-Unx, Garinoain, Puio, Beire, Oloritz eta Orisoain. Mugaketa honek 593,54 kilometro karratuko azalera dauka eta populazio dentsitatea kilometro karratuko 37 biztanlekoa da. Azkenik, Tuterako mugaketan ondoko herriak sartzen dira: Tutera, Corella, Cintruénigo, Cascante, Ribaforada, Castejón, Cortes eta Murchante. Haren lur azalera 925,27 kilometro karratukoa da eta populazio dentsitatea kilometroko 67 biztanlekoa.

Orain baldintza pleguak egin dira tokiko telebista digitalaren zerbitzu publikoa kudeatzeko kontzesio bat esleitzeko Foru Erkidegoan ezarritako mugaketa bakoitzean: Lizarra, Iruña, Zangoza, Tafalla eta Tutera.

Plegu horiek definitzeko tenorean kontutan eduki dira Nafarroako Ikusentzunezkoen Kontseiluak bere txostenetan eta urteko memorietan adierazitako gomendioak eta baldintzak.

HEZKUNTZA DEPARTAMENTUA
==========================

Añorben Haur eta Lehen Hezkuntzako Ikastetxe berria eraikitzeko hitzarmen bat onetsirik

_________________________________________________________________

Nafarroako Gobernuak baimena eman dio Hezkuntza kontseilariari Añorbeko Udalarekin lankidetza hitzarmen bat izenpetu dezan Haur eta Lehen Hezkuntzako Ikastetxe bat eraikitzeko. 

Proiektuaren kastua 682.000 euro ingurukoa izanen da eta horietarik 510.000 euro hezkuntza Departamentuak ordainduko ditu eta 172.000 euro Añorbeko Udalak, 34.500 proiektu arkitektonikoa kontratatzeko espedienteari hasiera ematen zaionean eta 137.500 obrak kontratatzeko espedientea martxan jartzen denean.

KULTURA ETA TURISMO DEPARTAMENTUA – VIANAKO PRINTZEA ERAKUNDEA

==============================================================


Turismo aktibo eta kulturalaren zerbitzuetako enpresen jarduera aratu da
_________________________________________________________________



Nafarroako Gobernuak Foru dekretu bat onetsi du turismo aktibo eta kulturalaren zerbitzuak ematen dituzten enpresen jarduera arautzeko.


Onetsi den Erregelamenduaren ondorioetarako, turismo aktiboko jarduerak dira naturak eskaintzen dituen baliabideetaz baliatuz egiten direnak, airez nahiz lur gainean edo lur azpian edota uretan. Jarduera horiek dakarten berekin arrisku faktore bat eta eskatzen dute esforzu fisikoa edo trebetasuna.


Turismo kulturaleko jardueren helburua, berriz, pertsonak informatu, lagundu edo gidatzea da kultur, arte, geografia eta natura ondarearen arloan edo antzeko arloetan.

NEKAZARITZA, ABELTZAINTZA ETA ELIKADURA DEPARTAMENTUA

=======================================================


126.000 euroko gastua onetsi da “Nafarroako Nekazaritzaren Plan Estrategikoa” izeneko lana kontratatzeko

_________________________________________________________________



Nafarroako Gobernuak baimena eman du 126.000 euroko hainbat urtetarako gastua egiteko “Nafarroako Nekazaritzaren Plan Estrategikoa” izeneko laguntza teknikoaren lana kontratatu eta egiteko. Aipatu zenbatekotik 60.000 euro aurtengo aurrekontuaren bidez finantzatuko dira eta gainerakoa heldu den urteko aurrekontuarekin.

Gobernuak aipatu gastua baimendu du kontutan edukiz  Nekazaritza, Abeltzaintza eta Elikadura Departamentuak komenigarritzat jo duela kanpoko enpresa bati eskatzea azterlan bat egin dezala nekazaritza eta abeltzaintzako sektroeari eta haren ekoizpen ereduei buruzkoa. Helburua da jarduera bideak ezartzea Espainia, Europa eta Mundu mailan dagoen egoera berriaren aurrean.

Herrilur desafekzioak onetsi dira Aiegin eta Igantzin
____________________________________________________



Nafarroako Gobernuak herrilur desafektazioak onetsi ditu foru dekretuz Aiegin eta Igantzin, Nekazaritza, Abeltzaintza eta Elikadura Departamentuaren bitrartez.


Aiegiko Udalak 5.000 metro karratuko herrilurra desafektatzen ahalko du “Ardantze” izeneko parajean, gero Jurramendiko Mankomunitateari haren erabilpena lagatzeko ponpaketa instalakuntza bat eta ur horniketa erregulatzeko biltegi bat eraikitzeko.

Igantziko Udalak, berriz, 41.818 metro karratuko herrilurra desafektatzen ahalko du “Larrondo” parajean, “ABELU” Ehiztarien Elkarteari haren erabilpena lagatzeko urteko kanon bat kobratuz, bertan txakurren hazkuntza jarduerak egiteko.

TOKI ADMINISTRAZIO DEPARTAMENTUA

==================================

Nafarroako Gobernuak zenbait udalerri aldatzeko espedienteak ebatzi ditu

_________________________________________________________________



Nafarroako Gobernuak zenbait udalerri aldatzeko espedienteak ebatzi ditu foru dekretuz. Zehatz-mehatz, aipatu espedienteek ondoko udalerri hauek ukitzen dituzte: Iruña eta Antsoain, Fustiñana eta Ribaforada, Berriobeiti eta Berriozar, eta Zizur Nagusia eta Zizurko Zendea.


Uztailaren 2ko 6/1990 Foru Legearen 17. artikuluak aipatu aldaketa prozesuetan jarraitu behar den prozedura arautzen du, eta zehatz-mehatz ezartzen du beharrzkoa dela espedientea jende aurrean jartzea gutxienez bi hilabeteko epeaz, eta prozesuak ukitzen dituen udalei eta kontzejuei audientzia ematea.
